
Известување за приватност на кандидати за вработување 
 

 Вовед  
Согласно начелото на транспарентност поврзано со Законот за заштита на личните податоци, 
Акционерското друштво за осигурување ЗОИЛ МАКЕДОНИЈА, Битола (во понатамошниот 
текст: ЗОИЛ МАКЕДОНИЈА АД Битола), ги објавува овие Информации за обработка на личните 
податоци на кадидатите за вработување во ЗОИЛ МАКЕДОНИЈА АД Битола кои доставуваат 
апликации при процес на селекција на кандидати за вработување.  
Овие информации имаат за цел да ги запознаат кандидатите со нивните права во врска со 
обработката на личните податоци, односно за начинот на собирање, обработка и чување на 
личните податоци во процесот на селекција на кандидати и можното идно склучување на 
договор за вработување.  
При обработката на личните податоци, ЗОИЛ МАКЕДОНИЈА АД Битола постапува во согласност 
со начелата за обработка на личните податоци согласно Законот за заштита на личните 
податоци, односно личните податоци:  

- ги обработува согласно закон, во доволна мера и на транспарентен начин во однос на 
кандидатите; 

- ги собира за конкретни, јасни и легитимни цели и не ги обработува на начин што не е 
во согласност со тие цели; 

- се соодветни, релевантни и ограничени на она што е неопходно во однос на целите 
заради кои се обработуваат; 

- ги чува не подолго од предвидениот рок на чување на податоците; 
- ги обработува на безбеден начин, со примена на соодветни технички и организациски 

мерки кои гарантираат заштита од неовластена или незаконска обработка. 
 
 Идентитет и контакт податоци на контролорот  

Назив на конролорот: Акционерското друштво за осигурување ЗОИЛ МАКЕДОНИЈА, Битола 
ЕДБ: 4002023571495 
Седиште: ул. Јане Сандански бр. 15, Битола 
e-mail: info@zoil.mk 
тел: 047/512-053, 076/511-811 
 
 Кои лични податоци Ви ги обработуваме и кој има пристап до нив? 

Oние лични податоци кои ги имате наведено во личната биографија (CV) што ни ја имате 
пратено на меил: vrabotuvanje@zoil.mk  
Ги обработуваме податоците кои што Ве идентификуваат и Вашите контакт податоци (име, 
презиме, националност, датум на раѓање, e-mail адреса, телефонски број). 
Покрај податоците од личната биографија, ЗОИЛ МАКЕДОНИЈА АД Битола ги обработува и 
податоците содржани во документите кои кандидатите би ги доставиле во прилог на личната 
биографија, односно мотивационо писмо, сертификати и уверенија, препораки и слично. 

Исто така, за избраните кандидати за вработување, ЗОИЛ МАКЕДОНИЈА АД Битола може да 
обработува податоци од потврда за неизреченост на прекршочна санкција забрана за вршење 
професија, дејност или должност, а за одредени работни позиции, дефинирани со закон, 
може да обработува и податоци од потврда за казнена евиденција. 
 
До Вашите лични податоци пристап може да имаат:  

- Вработените во Секторот за општи правни работи и човечки ресурси кои се одговорни 
за процедурата на избор на кандидати. 
 

 Од каде ги добиваме Вашите лични податоци и на кој начин вршиме собирање на 
личните податоци? 

Вашите лични податоци ги добиваме од Вас лично, преку доставените апликации. 
ЗОИЛ МАКЕДОНИЈА АД Битола ги собира горенаведените податоци директно од кандидатите 
преку личните биографии и другите пропратни документи кои ги доставуваат при апликација 
и во текот на целиот процес на селекција за вработување. Доставата на податоците може да 
се врши на e-mail адресата vrabotuvanje@zoil.mk или преку пошта во деловните простории на 
Друштвото.  
 Правна основа и цели на обработка на личните податоци 

Личните податоци на кандидатите ги обработуваме во согласност со Законот за заштита на 
лични податоци, а врз основа на важечките законски и подзаконски прописи (Закон за 
работни односи, Закон за евиденциите од областа на трудот, итн.) и како услов кој е потребен 
за склучување на договор за вработување.  
 
Основна цел на обработката на личните податоци на кандидатите е идентификација и 
преземање дејствија за целите на процесот на селекција, избор и регрутација на кандидати за 
вработување. Доколку кандидатот не ги достави потребните лични податоци, не може да 
пристапи до постапката за селекција и избор на кандидати за огласеното. 
Доколку сте дале согласност за користењето на вашите лични податоци за последователно 
вклучување во евентуална идна постапка за избор, тогаш можеме да ги користиме вашите 
податоци собрани во овој процес за овие цели врз основа на вашата согласност во 
времетрање од 6 месеци, со напомена дека таквата согласност можете да ја повлечете во 
секое време. По изминување на овој рок податоците ќе се избришат. 
 
 Колку долго ги чуваме Вашите лични податоци? 

Времето на чување на Вашите лични биографии е следно:  
• За неизбраните кандидати – 6 месеци  
• За избраните кандидати- 6 месеци  
• За кандидатите кои доставуваат лични биографии без распишан оглас – 6 месеци 
 
 Повлекување на апликацијата 

Може да ја повлечете вашата апликација во секое време. Може да побарате од нас да го 

сториме тоа (со испраќање е-пошта на vrabotuvanje@zoil.mk ) 
По повлекување на вашата апликација, ќе ги чуваме вашите податоци уште шест месеци за да 
можеме да одговориме на прашања и да решиме проблеми кои може да настанат 
последователно. По истекот на шесте месеци, вашите податоци соодветно ќе ги избришеме.  
 
 Кои се Вашите права во однос на личните податоци?  

Имате право да пристапите до личните податоци што ги обработуваме за Вас и до релевантни 
информации кои се однесуваат за тоа како ги обработуваме. Под одредени услови, имате 
право да побарате да ги избришеме вашите лични податоци или да ја ограничите нивната 
обработка. Имате право да приговорите на нашата обработка на Вашите лични податоци, во 
било кое време. Ние ќе го разгледаме Вашето Барање, ќе донесеме одлука и ќе Ве известиме 
за истата.  
Вашето Барање може да го испратите до ЗОИЛ МАКЕДОНИЈА АД Битола преку пошта во 
затворен плик или преку e-mail на адресата zlp@zoil.mk.  
 
 Право на жалба за начинот на обработка на Вашите лични податоци  

Во секое време може да го контактирате нашиот Офицер за заштита на личните податоци на 
e-mail zlp@zoil.mk, доколку имате некакви забелешки или жалби во врска со начинот на кој 
што Ви ги обработуваме Вашите лични податоци, 
 Исто така, во секое време имате право да поднесете жалба до Агенцијата за заштита на 
личните податоци https://azlp.mk/  
 
 

mailto:vrabotuvanje@zoil.mk
mailto:zlp@zoil.mk
mailto:zlp@zoil.mk
https://azlp.mk/

